












































Улсын хоёрдугаар төв эмнэлгийн 
Өмч хамгаалах байнгын зөвлөлийн 

хурлын тэмдэглэл 
 
 
2025 оны 07-р сарын 03-ны өдөр                 Дугаар №06                     Улаанбаатар хот 
 
 

Хуралд өмч хамгаалах байнгын зөвлөлийн дарга Ч.Энхболд,  
Гишүүд Ц.Батмандах, А.Гэрэлт-Од, Г.Батзаяа Ж.Нарантунгалаг, Г.Мөнхтулга, 

Т.Мөнхтогтох, Ц.Золжаргал, Ж.Дөл, Э.Алтансүх, нарийн бичгийн даргаар М.Оюунтунгалаг 
нарын бүрэлдэхүүнтэй 2025 оны 07 дугаар сарын 03-ны өдрийн 10.00 цагт Үндэсний 
оношлогооны төвийн 2 давхарын хурлын танхимд хуралдав. З.Арьяасүрэн, Э.Энхболд 
ээлжийн амралттай.  

Хурлыг нээж Ч.Энхболд: Өнөөдрийн өмч хамгаалах хурлыг нээж байна.  
Хэлэлцэх асуудлуудыг танилцуулав. Үүнд: 
Хэлэлцэх асуудал:  
1. Төрийн өмчийн бодлого зохицуулалтын газрын 2025 оны 295 дугаар тогтоолын 

талаар- Ж.Нарантунгалаг 
2. Төрийн өмчийн бодлого зохицуулалтын газрын 2025 оны 304 дүгээр тогтоолын 

талаар- Ж.Нарантунгалаг 
3. Эмнэлгийн захирлын 2025 оны А/124 дүгээр тушаалын биелэлтийн талаар-

М.Оюунтунгалаг 
4. Өмч хамгаалах зөвлөлийн 2025 оны эхний хагас жилийн төлөвлөгөөний 

биелэлтийн талаар-М.Оюунтунгалаг 
5. 50 ортын 1 давхарын дэлгүүрийн сул талбайг түрээслүүлэх талаар 
 
Хэлэлцсэн нь: 
Нэгдүгээр асуудал:  
Ч.Энхболд: Төрийн өмчийн бодлого зохицуулалтын газрын 2025 оны 295 дугаар 

тогтоолын талаар нягтлан бодогч Ж.Нарантунгалаг танилцуулна гэв. 
Ж.Нарантунгалаг: Үндсэн хөрөнгийн ашиглах хугацаа, үнийг шинэчлэн тогтоох тухай 

2025 оны 06 дугаар сарын 27-ы өдрийн 295-р ТӨБЗГазрын тогтоолын дагуу Улсын 
хоёрдугаар төв эмнэлгийн үндсэн хөрөнгөд бүртгэлтэй, элэгдлээрээ анхны өртгөө нөхсөн 
цаашид ашиглах боломжтой, 628 нэрийн, нийт 13,165,447,053 (арван гурван тэрбум нэг зуун 
жаран таван сая дөрвөн зуун дөчин долоон мянга тавин гурав) төгрөгийн балансын үнэ, 
хуримтлагдсан элэгдэл бүхий хөрөнгийн ашиглах хугацааг сунгаж, нийт үнийг  
6,579,161,020.30 (зургаан тэрбум таван зуун далан есөн сая нэг зуун жаран нэгэн мянга 
хорин төгрөг гучин мөнгө) төгрөгөөр хавсралтад заасны дагуу санхүүгийн бүртгэлд тусгах 
ажлыг зохион байгуулж захирлын тушаал гаргана. 

Ц.Батмандах: 2024 оны аудитын зөвлөмжийн дагуу эмнэлгийн захирлын 2025 оны 
А/83-р тушаалын дагуу ажлын хэсэг томилогдон ажлын хэсгийн ахлагчаар би өөрөө 
томилогдон үнэлгээг хийсэн. Үнэлгээг хийхдээ Эмнэлгийн тоног төхөөрөмж, Мэдээлэл 
технологийн албад болон хариуцсан няравуудаар тус бүр үнэлгээг нэг бүрчлэн хийж ажлын 
хэсэг хуралдан нэг бүрчлэн үнэлгээг хийсэн болно. 

Ч.Энхболд: Тогтоолын дагуу эмнэлгийн захирлын тушаал гарган санхүүгийн 
бүртгэлд тусган хариуг хугацаанд нь явуулахыг ахлах нягтлан бодогч А.Гэрэлт-одод 
даалгаж байна. 

 
Гишүүд санал нэгтэйгээр Төрийн өмчийн бодлого зохицуулалтын газрын 2025 

оны 295-р тогтоолын дагуу эмнэлгийн захирлын тушаал гарган дахин үнэлгээг 
журмын дагуу хийхийг зөвшөөрөв. 

 
Хоёрдугаар асуудал: 
Ч.Энхболд: Төрийн өмчийн бодлого зохицуулалтын газрын 2025 оны 304 дүгээр 

тогтоолын талаар нягтлан бодогч Ж.Нарантунгалаг танилцуулна гэв. 
Ж.Нарантунгалаг: Үндсэн хөрөнгө акталж, данснаас хасах зөвшөөрөл олгох тухай 

2025 оны 304 дүгээр ТӨБЗГазрын тогтоолын дагуу тус эмнэлгийн үндсэн хөрөнгөд 



бүртгэлтэй, ашиглалтын хугацаа дууссан, сэргээн засварлах боломжгүй болсон 
ашиглалтын шаардлага хангахгүй, засвар хийхэд эдийн засгийн хувьд ашиггүй элэгдлээрээ 
анхны өртгөө нөхсөн, 45 нэрийн, нийт 368,980,320.19 төгрөгийн балансын үнэ, 
хуримтлагдсан элэгдэл бүхий хөрөнгөнүүдийг акталж данснаас хасах ажлыг холбогдох 
хууль тогтоомжийн дагуу эмнэлгийн “Өмч хамгаалах байнгын зөвлөл”-ийн хяналт дор 
зохион байгуулж, үр дүнг 2025 оны 08 дугаар сарын 15-ны биелэлтийг явуулна. Үүний дагуу 
ажлын хэсэг томилон эмнэлгийн захирлын тушаал гаргана. Эм эмнэлгийн хэрэгслийн 
газарт хүсэлт явуулан тоног төхөөрөмжийн техникийн дүгнэлтээ одоо байгаа үеийн 
байдлаар зурагжуулж шинэчлэн явуулж тогтоол гарсан. 

М.Оюунтунгалаг: Манай эмнэлэг 2021 оноос хойш эмнэлгийн тоног төхөөрөмжийн 
актны зөвшөөрөл гараагүй. 2023 оны жилийн эцсийн тооллогын ажлын хэсгээс санал 
оруулсан дагуу 2024 онд Эрүүл мэндийн яаманд актлах саналаа явуулсан. Тухайн жил Эм 
эмнэлгийн хэрэгслийн газрын зөвшөөрөл байхгүй гэсэн шалтгаанаар асуудал 
шийдэгдээгүй. 2025 онд нягтлан бодогч Нарантунгалаг өөрийн биеэр маш сайн 
хөөцөлдсөний үр дүнд тогтоол гарсан. 

Ц.Батмандах: Тогтоол акталж устган данснаас хассугай гэж гарсан тул актанд орсон 
хөрөнгийг няравын агуулахад цуглуулан хаяж устгах хэрэгтэй. Ажлын хэсэг энэ ажлыг 
журмын дагуу хийж гүйцэтгэх хэрэгтэй. Төрийн өмчийн гэрээний биелэлт дүгнэхээр ажлын 
хэсэг ирэхэд тогтоолын биелэлтийг газар дээр үзэж танилцдаг тул акталсан хөрөнгө 
эмнэлэгт байх ёсгүй. 

Ч.Энхболд: Тогтоолын дагуу ажлын хэсэг томилон жагсаалтал орсон хөрөнгийг хаяж 
устгах шаардлагатай тул эмнэлгийн захирлын тушаал гаргах саналтай байна. 

 
Гишүүд Төрийн өмчийн бодлого зохицуулалтын газрын 2025 оны 304 дүгээр 

тогтоолын дагуу ажлын хэсэг томилох эмнэлгийн захирлын тушаал гаргахаар санал 
нэгтэй зөвшөөрөв. 

 
Гуравдугаар асуудал:  
Ч.Энхболд: Эмнэлгийн захирлын 2025 оны А/124 дүгээр тушаалын биелэлтийн 

талаар нягтлан бодогч М.Оюунтунгалаг танилцуулна гэв. 
М.Оюунтунгалаг: Эд хөрөнгийн дотоодын тооллого хийх тухай эмнэлгийн захирлын 

2025 оны 05 сарын 23-ны А/124 тоот тушаал гарсан. Тушаалын дагуу ажлын хэсэг 
томилогдон тооллого явагдаж дууслаа. Аж ахуй үйлчилгээний албаны няравуудын хооронд 
тасаг сольсонтой холбоотой няравууд тооллогыг голчлон хийсэн. Ноднин эд хариуцагчийн 
картыг хэвлэж амжилгүй, программын үлдэгдлээр баримт бүрдүүлсэн. Аудит эд 
хариуцагчийн карт байх ёстой гэсэний дагуу энэ жил нягтлангууд программын тулгалттай 
эксел файлыг тааруулж зурагжуулан хэвлэж архивын баримт үүсгэсэн. Мөн тооллогын 
илтгэх хуудас гарсан уншиж танилцуулья. /Илтгэх хуудсыг хавсаргав./ илүүдэлтэй болон 
дутагдалтай хангамжийн бараа материал байхгүй. Актлах санал тооллогын комисоос 
оруулж ирсэн.  Жагсаалтыг танилцуулж байна. Холбогдох тасаг албадын дарга нарт 
жагсаалтыг өгч нэгдсэн дүгнэлтийг гаргуулах хүсэлтэй байна. Мөн зөөлөн эдлэл цагаан 
хэрэгсэл, нормын хувцасны актны саналын жагсаалтыг дагуу 2023 оны 12 сар дуустал 
актлах саналтай байна. Ашиглалтын норм дууссан, зарим алба тасагт программд байгаа 
тооноос бага цагаан хэрэглэл байна. Мөн ажлаас гарсан ажичлдын хэрэглэж байсан халад, 
нормын хувцасыг актлах саналтай. 

А.Гэрэлт-Од: Тооллого эхлэхэд ажлын хэсгийг ахлагч Цогт-Очир цуглуулан 
хуралдуулсан, үүн дээр тооллого хэрхэн явагдах талаар зөвлөмж миний зүгээс өгсөн. 
тооллого хугацаандаа хариуцлагатай явагдаж дууслаа. Өмнөх аудитаар хангамжийн 
материалын үлдэгдэл маш ихтэй байна гэсэн зөвлөмж гарсан. Үүний дагуу актлах хөрөнгийг 
сайтар нягталж үзэн захирлын тушаалын төсөл гаргах хэрэгтэй. 

Ж.Нарантунгалаг: Эмнэлгийн жижиг хэрэгслийн жагсаалтыг Эмнэлгийн тоног 
төхөөрөмжийн албанд хүргүүлж актлах эсэхийг нягтлах нь зүйтэй болов уу. Тэгэхгүй бол 
зарим нэг бараа материалыг эд хариуцагч нар актлана гэсэн саналаа өгөөд эргэж ашиглах 
магадлалтай байдаг. 

Ч.Энхболд: Тооллогын илтгэх хуудастай танилцлаа. Ажлын хэсгээс оруулж ирсэн 
актлах бараа материалын жагсаалтыг дахин холбогдох албадаар шалгуулан дараагийн 
хуралд оруулан эмнэлгийн захирлын тушаал гаргуулах саналтай байна. 

 





Улсын хоёрдугаар төв эмнэлгийн 
Өмч хамгаалах байнгын зөвлөлийн 

хурлын тэмдэглэл 
 
 
2025 оны 08-р сарын 22-ны өдөр                 Дугаар №07                     Улаанбаатар хот 
 
 

Хуралд өмч хамгаалах байнгын зөвлөлийн дарга Ч.Энхболд,  
Гишүүд М.Солонго, А.Гэрэлт-Од, Б.Ганбаатар, Ж.Нарантунгалаг, Г.Мөнхтулга, 

Т.Мөнхтогтох, Ц.Золжаргал, Ж.Дөл, Э.Алтансүх, З.Арьяасүрэн, Э.Энхболд, нарийн бичгийн 
даргаар М.Оюунтунгалаг нарын бүрэлдэхүүнтэй 2025 оны 08 дугаар сарын 22-ны өдрийн 
13.00 цагт Үндэсний оношлогооны төвийн 2 давхарын хурлын танхимд хуралдав. 

Хурлыг нээж Ч.Энхболд: Өнөөдрийн өмч хамгаалах хурлыг нээж байна.  
Хэлэлцэх асуудлуудыг танилцуулав. Үүнд: 
Хэлэлцэх асуудал:  
1. Үндсэн хөрөнгийн дахин үнэлгээний талаар 
2. Эмнэлгийн тоног төхөөрөмжийн актны талаар 
3. Эмнэлгийн сул талбайг түрээслүүлэх талаар 
4. Нүүлгэлттэй холбоотой зардал, төсвийн талаар 
5. Номын сангийн байрны талаар 
6. Өмч хамгаалах зөвлөлийн гишүүд солигдсон талаар 

 
Хэлэлцсэн нь: 
Нэгдүгээр асуудал: 
Ч.Энхболд: Үндсэн хөрөнгийн дахин үнэлгээний талаар ня-бо Ж.Нарантунгалаг 

танилцуулна гэв. 
Ж.Нарантунгалаг: ТӨБЗГазрын “Үндсэн хөрөнгийн ашиглах хугацаа, үнийг шинэчлэн 

тогтоох тухай” 2025 оны 07 дугаар сарын 04-ний өдрийн 316-р тогтоолын дагуу Улсын 
хоёрдугаар төв эмнэлгийн үндсэн хөрөнгөд бүртгэлтэй, элэгдлээрээ анхны өртгөө нөхсөн 
цаашид ашиглах боломжтой, 13 нэрийн, нийт 36,288,863.31 (гучин зургаан сая хоёр зуун 
наян найман мянга найман зуун жаран гурван төгрөг гучин нэгэн) төгрөгийн балансын үнэ, 
хуримтлагдсан элэгдэл бүхий хөрөнгийн ашиглах хугацааг сунгаж, нийт үнийг  17,881,897.50 
(арван долоон сая найман зуун наян нэгэн мянга найман зуун ерэн долоон төгрөг тавин 
мөнгө) төгрөгөөр хавсралтад заасны дагуу санхүүгийн бүртгэлд тусгах ажлыг зохион 
байгуулж захирлын тушаал гаргана.  

М.Оюунтунгалаг: Эрүүл мэндийн хөгжлийг төвөөс “Дуудлагын төв” болон “Зайн 
оношлогооны төв”-ийн үйл ажиллагааг Улсын хоёрдугаар төв эмнэлэгт шилжүүлэх 
болсонтой холбогдуулан хэрэглэж байсан тоног төхөөрөмж тавилга ТӨБЗГазрын 2025 оны 
173-р тогтоолын дагуу балансаас балансад шилжиж ирсэн хөрөнгөнөөс элэгдэл дууссан 
хөрөнгөнүүдийг дахин үнэлсэн байгаа. Өмнө ирсэн дахин үнэлгээний тушаалын төсөл дээр 
нэмж эдгээр хөрөнгөнүүдийг оруулан дахин үнэлгээний тушаал нэг мөр гаргах саналтай 
байна. 

Гишүүд санал нэгтэйгээр ТӨБЗГазрын 295, 316-р тогтоолуудын дагуу 
эмнэлгийн захирлын тушаал гаргуулахаар санал нэгтэй зөвшөөрөв. 

 
Хоёрдугаар асуудал: 
Ч.Энхболд: Эмнэлгийн захирлын А/149 тоот тушаалын талаар ня-бо 

Ж.Нарантунгалаг танилцуулна гэв. 
Ж.Нарантунгалаг: ТӨБЗГазрын 2025.06.27-ны өдрийн 304-р тогтоолын дагуу 

эмнэлгийн захирлын 2025 оны “Ажлын хэсэг томилон үндсэн хөрөнгө акталж, данснаас 
хасах тухай”  А/149 дугаар тушаал гарсан. Энэ ажлын хэсгийг зөвлөлийн дарга Ч.Энхболд 
ахлаж байгаа. Нийт 11 хүний бүрэлдэхүүнтэй. Сүүлийн таван жил бараг эмнэлгийн тоног 
төхөөрөмж актлагдаагүй, няравын агуулахад ашиглагдахгүй, ажиллахгүй хөрөнгөнүүд маш 
их хураалттай байдаг. Энэ асуудал 2023 оноос хойш яригдсан. Дээд газраас материалын 
бүрдэл дутуу гэсний дагуу бүх зүйлийг бүрдүүлж тогтоол гарсан байгаа. 

Ч.Энхболд: Үндсэн хөрөнгө актлах хэл амтай байдаг тул эмнэлгийн фейж групп дээр 
жагсаалтыг оруулах саналтай байна. 



А.Гэрэлт- Од: Хөрөнгө актлах журмын дагуу акталж устгах саналтай байна, 
ажилчдад мэдэгдэх шаардлагагүй, тэгүүл өмч хамгаалах зөвлөл гэж байгаад хэрэггүй, бүх 
асуудлаа ажилчдын хурлаар авч хэлэлцэж байя. 

М.Оюунтунгалаг: Тогтоол эмнэлгийн Өмч хамгаалах байнгын зөвлөлийн хяналтан 
дор акталж, устган данснаас хасах гэж гарсан байгаа. Нийтэд дэлгэж олон нийтэд цацах 
бодолгүй байна, сошиал хөгжсөн энэ үед хүмүүс татаж аваад цааш дэлгэрүүлэхийг 
үгүйсгэхгүй. Мөн акталсан хөрөнгийг энэ манайд хэрэгтэй гээд тасгууд буцаагаад өрөөндөө 
авч оруулах магадлалтай. Тогтоолын хэрэгжилтийг бид хэрэгжүүлж акталсан хөрөнгө энэ 
эмнэлэг дээр байхгүй акталж, устгасан гэсэн хариу биелэлт явуулдаг тул шууд акталж, 
устгах саналтай байна. 

Э.Энхболд: Мэс заслын тасгаас шинэ тог баригч акталсан гэсэн гомдол гарсан. Энэ 
нь эмнэлгийн хэмжээнд 200 ш байдгаас тухайн тасаг болон бусад газарт ашиглагдаж байгаа 
50 ш-ийг үлдээгээд бусдыг тооллогын комиссын санал оруулж ирсэний дагуу акталсан. 
Тасгийн нярав түүнийг сайн мэдэхгүй ашиглаж байгаа тог баригчийг хурааж авна гэсний 
дагуу гомдол санал гарсан байсан. 

Ж.Нарантунгалаг: Хөрөнгө актлах хууль, журмын дагуу материалыг бүрдүүлж, 
Эмнэлгийн тоног төхөөрөмжийн албанаас эвдрэл гэмтлийн талаар дүгнэлт гаргуулан Эм, 
эмнэлгийн хэрэгслийн газарт албан бичиг явуулан дүгнэлт гаргуулсан. Хэрхэн устгах 
талаар Төрийн өмчийн газраас зөвлөгөө авсан, тогтоол шууд акталж устгана гэж гарсан 
учир Хог ачилтын компанитай гэрээ байгуулан ажил үүргээ гүйцэтгэсэний дараа “ибаримт” 
шивүүлж хавсаргах хэрэгтэй гэсэн зөвлөмж өгсөн. Цацраг идэвхитэй эмнэлгийн тоног 
төхөөрөмж байвал зориулалтын компанид хандана гэсэн. Өмнө гарсан тогтоолын дагуу Хог 
ачилтын компанитай эрүүл мэндийн урьдчилан сэргийлэх үзлэг хийх гэрээ байгуулан 
акталж устгасан байгаа. Энэ аргаар акталж устган хогийн цэг дээр хаях саналтай байна гэв. 

Гишүүд санал нэгтэйгээр ТӨБЗГазрын 2025 оны 304, эмнэлгийн захирлын 2025 
оны А/149 тоот тушаалын дагуу ажлын хэсэг жагсаалтад орсон хөрөнгийг Өмч 
хамгаалах байнгын зөвлөлийн хяналтан дор акталж устгахаар шийдвэрлэв. 

 
Гуравдугаар асуудал:  
Ч.Энхболд: Улсын хоёрдугаар төв эмнэлгийн сул талбайг түрээслүүлэх талаар 

танилцуулья.  
1.Дэлгүүр ажиллуулах 
2.Массажны сандал байршуулах 
Эмнэлгийн ажилчид байгууллага дотроо  “JS-25”, “Cu” гэх мэт сүлжээ дэлгүүрүүд 

ажиллуулах саналыг маш ихээр тавьж байгаа. Энэ саналын дагуу хүүхдийн эмнэлгийн 3 
давхарт байрлаж буй шилэн өргөтгөлийг сайжруулж Garden маягаар дэлгүүр ажиллуулах 
санал оруулж байна. 

М.Солонго: Дэлгүүр хэрэв ажилуулахаар бол хоёр барилгыг холбосон хүзүүвчний 
төсөв дээд газарт явуулах, манайх цэвэрлэгээгээ хийчихвэл тухайн газар тохижилтоо 
хийгээд орох байх. 

Ц.Мөнхтогтох: Тухайн шилэн фасадыг янзалж байсан компанид дахин янзлуулах 
талаар хүсэлт тавих саналтай байна. 

М.Оюунтунгалаг: Тухайн сул талбайг ажлын хэсэг томилон хэмжилт хийж, халуун 
хүйтэн ус, тог цахилгааны асуудлыг шийдэж түрээслүүлж болох талаархи хүсэлтээ Төрийн 
өмчийн газарт явуулах саналтай байна. 

Ч.Энхболд: Гарден дэлгүүр ажиллуулах талаар санал хураая. Нэг гишүүн 
түдгэлзсэн, 12  хүн зөвшөөрсөн байна. 

Ч.Энхболд: 50 ортод байрладаг байсан дэлгүүрийн гэрээ 2024 оны 12 сард 
дуусгавар болсон. Тухайн барилга урсгал засварт орно гэсэн тул тухайн сул талбай дээр 
сонгон шалгаруулалт зарлаагүй. Засварын санхүүжилт энэ ондоо шийдэгдэгдэхгүй 
төлөвтэй байгаа тул өмнөх дэлгүүрийг ажиллуулах саналтай байна. 

М.Оюунтунгалаг: Эмнэлгийн сул талбайг манай байгууллагын мэдлээр бусдад 
түрээслүүлж болохгүй тул хууль, журмын дагуу заавал Төрийн өмчийн газарт мэдэгдэж 
сонгон шалгаруулалт зарлан түрээслүүлэх хэрэгтэй. Түрээсийн журмын дагуу сонгон 
шалгаруулалтаа зарлан сонгогдсон байгууллагыг ажиллууах байх саналтай байна. Хэрэв 
засвар хийхээр бол мөн л Төрийн өмчид албан тоот явуулж, түрээсийг авахгүйгээр түр 
түдгэлзүүлж болох байх. Төрийн өмчийн гэрээ дүгнэх шалгалт болон аудит ороход 



түрээсийн байгууллагуудаар явж гэрээ болон бусад зүйлийг шалгадаг тул журмын дагуу л 
явуулах саналтай байна. 

Ч.Энхболд: Энэ тал дээр санал хураая. Өмнөх дэлгүүрийг ажиллуулах саналтай 
зөвшөөрсөн хоёр, түдгэлзсэн нэг гишүүн, зөвшөөрөөгүй 10 хүн байна. 

Ч.Энхболд: Эмнэлгийн ажилчдаас мөн массажны сандал байршуулах санал 
оруулсан байна. Мэс заслын тасагт 1 ш, мэдээгүйжүүлэлтийн хэсэгт 2 ш, оношлогооны 2 
давхарт 1 ш, 1 давхарт 1 ш,  

М.Оюунтунгалаг: Өмнө нь 6 ш сандал байдаг байсныг удирдлагаас эмнэлгийн 
орчинд тохирохгүй гээд Төрийн өмчид санал оруулан гэрээг цуцалсан. Ахин байршуулах 
бол мөн л Төрийн өмчид хүсэлтээ явуулан зөвшөөрөл авсаны дараа сонгон 
шалгаруулалтаа зарлан сандлыг байршуулах болов уу. 

З.Арьяасүрэн: Эмнэлгийн орчинд түрээслэх газрын стандарт, сайдын тушаал байдаг 
эсэх харах хэрэгтэй. Би түдгэлзсэн саналтай байна. 

Ж.Нарантунгалаг: Эмнэлгийн сул талбайг түрээслэх саналаа Төрийн өмчийн газарт 
явуулах саналтай байна. 

Гишүүдийн олонхийн саналаар 50 орт барилгын 1 давхар, хүүхдийн эмнэлгийн 
шилэн фасад бүхий 3 давхар, массажны сандал байршуулах сул талбайг Төрийн 
өмчийн бодлого зохицуулалтын газарт албан бичиг явуулан зөвшөөрөл авсаны 
дараа сонгон шалгаруулалт зарлахаар санал оруулав. 

 
Дөрөвдүгээр асуудал: 
Ч.Энхболд: Эрүүл мэндийн сайд наадмын өмнө ирж эмнэлгийн хашаанд баригдсан 

шинэ хоёр барилгыг манай эмнэлгийн эзэмшилд өгөх амлалт өгөөд явсан. Энэ дагуу 
захиргаа, санхүү зэрэг албадыг “Цахим-5” эмнэлэг рүү нүүлгэх талаар ярилцана гэв. 

М.Солонго: Захиргааны ажилчид ихэнхи нь эмэгтэйчүүд, овор ихтэй шкаф, ширээ, 
сандлаа даахгүй байшингаас байшингийн хооронд лифтгүй, дээш 4 давхарт гаргахад хэцүү 
байгаа тул нүүлгэлтийн компани хөлсөлж оруулах саналтай байна. 

Ц.Золжаргал: Шинээр баригдсан барилга руу нүүх гэж байгаа тул интернет оруулах 
сүлжээ татах шаардлагатай байгаа тул энэ зардлын талаар бас хэлэлцэх ёстой. 

Э.Энхболд: Мэдээлэл технологийн албанаас нүүлгэлттэй холбоотой сүлжээ татахад 
шаардлагатай захиалгын хуудас бичсэн. Энэ дагуу шаардлагатай материалын жагсаалт 
гарган “Топика” ХХК, “Киберком” ХХК, “Вест компьютерс” ХХК-иудаас  үнийн санал авсан. 
Эдгээр саналуудаас Киберком ХХК-ны үнэ хамгийн бага үнэтэй байгаа тул сонгох саналтай 
байна.  

Гишүүд санал нэгтэйгээр нүүлгэлттэй холбоотой зардал болон шууд худалдан 
авалтын гэрээ байгуулахыг удирдлагад уламжлахаар шийдвэрлэв.  

 
Тавдугаар асуудал: 
Ч.Энхболд: Номын сангийн байршил болон хариуцах эд хариуцагчийн талаар 

танилцуулна гэв. 
М.Оюунтунгалаг: Номын фонд дансанд бүртгэлтэй нийт 1455 ш 22,7 сая төгрөгийн 

ном байдаг. Энэ оны хагас жилийн тооллогоор байрны асуудал шийдэгдээгүй тул 
тоолоогүй. Байршил болон эд хариуцагч тодорхойгүйгээс уг номнууд “Цахим-5” эмнэлгийн 
нэг өрөөнд тавиур болон номнууд хураалттай байгаа. 2024 оны хагас жилийн тооллогоор 
сувилахуйн сургуулийн оюутнуудын хүчээр номоо кодолж янзалж авсан, байхгүй 1 сая 
гаран төгрөгийн номыг захирлын тушаалаар акталсан. Энэ асуудлыг Өмч хамгаалах 
хурлаас Удирдлагын зөвлөлд уламжлах саналтай байна. 

З.Арьяасүрэн: Уг ном нь том орон зай эзлэхгүй гэтэл Цогт-Очир захирлаас эмч, 
сувилагч, резидент, ажилчдад ном маш их хэрэгтэй гэсэн. Өмнө нь номын сан оношлогооны 
төвийн 1 давхарт удирдлагын зөвлөл хуралддаг өрөөнд байсан. Цаг бүртгэгч давхар номоо 
хариуцаад карте дээр номоо бүртгэсэн, бүртгэл үүсгээд ажилчдад үйлчилж гэртээ авч явж 
уншдаг байсан. 

Ц.Мөнхтогтох: Явуулын номын сан ажиллуулж байгаа, манай эмнэлгийнхэн надад 
захиалгаа өгч авч уншдаг. Тухайн номын санг зөөж байхад хэрэгтэй номнууд их байсан. 
Ч.Энхболд: Том номын сан ажилуулаад тэнд ажлын цагаар ном уншаад суух ажилчид 

байхгүй болов уу. 




